
Öldungaráð Suðurnesja 

Stjórn Öldungaráðs Suðurnesja kom saman til fundar þriðjudaginn 8.október 2019 kl 

17:00. 

Fundarstaður: Nesvellir 

Mættir voru: Jóngeir Hlinason, form., Eyjólfur Eysteinsson, varaform., Þórdís 

Kristinsdóttir, Sigurbjörg Jónsdóttir og Sigurður Jónsson. 

Forföll boðuðu: Ásta Björk Eiríksdóttir, Magnús S. Magnússon og Sigurbjörg 

Eiríksdóttir. 

Sérstakir gestir fundarins eru: Guðný Birna Guðmundsdóttir hjúkrunarfræðingur á 

HSS og bæjarfulltrúi og Berglind Ásgeirsdóttir frá stjórn Hollvinasamtaka HSS. 

Fyrir var tekið: 

1. Aðalfundur Öldungaráðs Suðurnesja verður haldinn laugardaginn 26.október 

2019 kl 14:00 á Nesvöllum. Unnið var að undirbúningi vegna fundarins. 

Kynntar voru breytingar á samþykktum Öldungaráðs vegna sameiningar Garðs 

og Sandgerðis í Suðurnesjabæ. Samþykkt að halda stjórnarfund mánudaginn 

21.október 2019 til að ljúka við yfirferð á tillögum og fyrirkomulagi fundarins. 

Samþykkt að Jóngeir og Eyjólfur taki að sér að leggja fram drög að ályktunum 

á stjórnarfundinum. Samþykkt að leita eftir því að forstjóri HSS flytji ávarp á 

aðalfundinum. 

2. Guðný Birna fór yfir fyrirliggjandi drög að ályktunum, sem teknar verða til 

afgreiðslu á aðalfundinum. Í máli Guðnýjar Birnu kom fram að hún telur ástand 

mála á HSS vera mjög alvarlegt. Starfsmannamál ásamt fleiri málum eru í 

ólestri. Uppsagnir hafa átt sér stað og fleiri eru fram undan. Sérstaklega á þetta 

við á hjúkrunarsviði. Bæði Guðný Birna og Berglind bentu á að HSS hefði á 

engan hátt fengið framlög frá ríkinu í samræmi við þá fólksfjölgun sem hefði 

átt sér stað á svæðinu. Guðný Birna telur nauðsynlegt að forgangsröðun verði 

þannig að Heilsugæslan verði sett í fyrsta sæti hvað varðar aukna þjónustu við 

íbúa. Stjórnin tekur undir að alvarlegt ástand sé á HSS, sem þingmenn og 

bæjarfulltrúar á Suðurnesjum þurfi að bregðast við. 

Fleira ekki gert 

Fundi slitið kl 18:10 

Sig.Jónsson, ritaði fundargerð. 


